
AUTORITETI I KONKURRENCËS 

KOMISIONI I KONKURRENCËS  

 

 

VENDIM 

Nr. 654, Datë 23.10.2019   

“Mbi  autorizimin e përqendrimit të realizuar nëpërmjet përftimit të kontrollit të 

shoqërisë SKB Banka d.d. Ljubljana nga shoqëria OTP Bank Nyrt” 

 

Komisioni i Konkurrencës me pjesëmarrjen e: 

 

 

 

 

Në mbledhjen e tij të datës 23.10.2019, shqyrtoi çështjen me: 

Objekti: Autorizimi i përqendrimit të realizuar nëpërmjet përftimit të kontrollit të 

shoqërisë SKB Banka d.d. Ljubljana nga shoqëria OTP Bank Nyrt. 

 

 

Baza Ligjore: Ligji Nr. 9121, datë 28.07.2003 “Për Mbrojtjen e Konkurrencës”, i 

ndryshuar, nenet 2, 10-12, neni 24, germa d, dhe nenet 53-64. Rregullorja 

“Për zbatimin e procedurave të përqendrimit të ndërmarrjeve”, Udhëzimi 

“Për formën e njoftimit të përqendrimit” dhe formulari i njoftimit të 

përqendrimit.  

 

Komisioni i Konkurrencës, pas shqyrtimit  të  relacionit të Sekretarit të Përgjithshëm si dhe 

raportit të Drejtorisë së Analizës dhe Metodologjisë, mbi njoftimin e përqendrimit të realizuar 

nëpërmjet përftimit të kontrollit të shoqërisë SKB Banka d.d. Ljubljana nga shoqëria OTP 

Bank Nyrt. 

 

VËREN SE : 

Transaksioni dhe përqendrimi 
 

Autoriteti i Konkurrencës është njoftuar në lidhje me transaksionin e përftimit të kontrollit të 

shoqërisë SKB Banka d.d. Ljubljana nga shoqëria OTP Bank Nyrt. 

Blerësi: OTP Bank Nyrt, shoqëri aksionare e krijuar sipas legjislacionit të Hungarisë. OTP 

Bank Nyrt është një shoqëri që ofron shërbimet e saj financiare universale nëpërmjet një sërë 

filialesh në Evropën Qendrore dhe Lindore. Aktivitetet e OTP Bank Nyrt janë ndërmjetësim 

monetar si dhe qira financiare, aktivitete të tjera të shërbimeve financiare, përveç fondit të 

sigurimeve dhe pensioneve; brokerimi i kontratave të letrave me vlerë; aktivitete të tjera 

ndihmëse të shërbimeve financiare, përveç fondit të sigurimeve dhe pensionit; aktiviteti i 

agjentëve dhe brokerave të sigurimit; aktiviteti i menaxhimit të fondeve; aktiviteti i 

kontabilitetit; llogari-mbajtjes dhe auditimit, konsulencës fiskale; qiradhënia dhe operimi i 

pasurive të paluajtshme në pronësi ose me qira.  

OTP Bank Nyrt zotërohet prej ( në masën më shumë se 5%) nga Hungarian Oil and Gas 

Company Ltd (MOL); Kafijat Ltd; OPUS Securities SA dhe Gopama Gan Vie SA; 

Me vendimin nr.20, datë 13.3.2019 “Për dhënien e miratimit paraprak për zotërimin nga OTP 

Bank Nyrt, Hungari, të 88.89% të kapitalit aksionar të bankës Société Genérale Albania SHA” 

të Bankës së Shqipërisë” dhe miratimit nga Banka e Shqipërisë, OTP Bank Nyrt është një bankë 

aktive në tregun shqiptar nëpërmjet filialit të saj OTP Bank Albania SHA.  

Shitësi:  Société Genérale, është një shoqëri anonime, e themeluar sipas legjislacionit të  

Francës, më datë 07.10.1955, me kapital XXXX Euro.  

Société Genérale është një nga organizatat më të mëdha për ofrimin e shërbimeve financiare në 

Evropë. Aktivitetet e saj përfshijnë shërbime bankare për konsumatorët, kredi për shtëpi, kredi 

personale, depozita personale; shërbime bankare për korporatat dhe investime, kredi, depozita, 

llogari bankare për entitete juridike; shërbime financiare; shërbime bankare private; menaxhimi 

i aseteve; shërbime me letrat me vlerë etj. 

Shqipëri: Société Genérale nuk është më prezente dhe nuk ushtron asnjë aktivitet tregtar në 

Shqipëri. 

Shoqëria target: SKB Banka d.d. Ljubljana, është një shoqëri aksionare e  themeluar sipas 

legjislacionit të Sllovenisë, me seli në Lubjanë, Slloveni, e regjistruar më datë 29.12.1989, me 

kapital themeltar XXXX Euro.  

Société Genérale zotëron në mënyrë direkte 97.58% të aksioneve të shoqërisë target SKB Banka 

dhe në mënyrë indirekte, nëpërmjet Généfinance SASU, 2.14% të aksioneve të shoqërisë target. 

Shoqëria SKB Banka d.d. Ljubljana, zotëron filialin e SKB Leasing d.o.o, dhe SKB Leasing 

Select d.o.o. në Slloveni. 

Shoqëria SKB Banka nuk është prezente në Shqipëri. 

Vlerësimi i përqendrimit  

Transaksioni është një përftim kontrolli i shoqërisë SKB Banka d.d. Ljubljana nga shoqëria 

OTP Bank Nyrt. 

Palët në transaksion plotësojnë  kriteret e  përcaktuar në nenin  10 dhe nenin 12 të Ligjit Nr. 

9121, datë 28.07.2003 “Për  Mbrojtjen e Konkurrencës”, i ndryshuar dhe si rrjedhojë ky 

transaksion është objekt autorizimi nga Komisioni i Konkurrencës. 

Referuar nenit 3, pika 7, të Ligjit Nr. 9121, datë 28.07.2003 “Për Mbrojtjen e Konkurrencës”, i 

ndryshuar, si edhe Udhëzimit Nr.76, datë 07.04.2008 “Për përcaktimin e tregut përkatës”,  treg 

përkatës i produktit u konsiderua tregu i shërbimeve bankare dhe treg përkatës gjeografik u 

konsiderua territori i Republikës së Shqipërisë. 

Vlerësimi i efekteve të një përqendrimi në konkurrencën në treg fillon me analizën e strukturës 

së tregut përkatës të produktit, analizë kjo e fokusuar në treguesit kryesorë të sistemit bankar 

që janë aktivet, depozitat dhe kreditë. 

Tregu bankar në Shqipëri është një treg mesatarisht i përqendruar pa praninë e bankave me 

pozitë dominuese. Para përqendrimit, pjesët e tregut të OTP Bank Albania SHA sipas aseteve, 

depozitave dhe kredive luhaten nga XX%. 

Duke qenë se shoqëria target nuk vepron apo realizon të ardhura në Shqipëri, transaksioni i 

njoftuar nuk do të sjellë mbivendosje të aktivitetit të biznesit midis palëve të këtij përqendrimi 

në Shqipëri dhe si rrjedhojë nuk do të kemi ndryshim të strukturës së tregut.  

Pjesa e tregut të OTP Bank Albania SHA  do të mbetet në nivelet XX % duke mos sjellë 

ndryshime të strukturës së tregut edhe pas përqendrimit. 

 

PËR KËTO ARSYE: 

Komisioni i Konkurrencës, në  bazë  të nenit  24, shkronja d dhe nenit 56 pika 1 të Ligjit Nr. 

9121, datë 28.07.2003 “Për Mbrojtjen e Konkurrencës”,  i ndryshuar,  

VENDOSI: 

1. Të autorizojë përqendrimin e realizuar nëpërmjet përftimit të kontrollit të shoqërisë SKB 

Banka d.d. Ljubljana nga shoqëria OTP Bank Nyrt. 

2. Ngarkohet Sekretari i Përgjithshëm për njoftimin e palëve dhe dërgimin e vendimit pasi 

të bëhen pagesat që parashikon rregullorja “Për caktimin e shpenzimeve për ndjekjen e 

procedurave pranë Autoritetit të Konkurrencës”.            
 

Ky vendim hyn në fuqi menjëherë.  

KOMISIONI I KONKURRENCËS 


